
TENABLYA DAI PATOISAN DE L'AMICALA DE

SAVEGNY-FORI

^> ^

*\».

Pè vè la mâiti de noveimbre, einviron 'na quarantanna de meimbro
de l'Amicâla se sant asseimblyâ âo pâilo de l'Auberdzo de Forf po

Z coudyf mantenf noûtron vflyo dèvesâ; l'è pi po dere que noûtr'Ami-
""*"

cala l'è oncora bin vedzetta; se Iè z'on se sant estiusâ, d'autro z'ami
=«- sant vegnâi et no sein adî 'na bouna tropa po sé gala ein tsanteint et

conteint dâi galésè gouguenetté.
Lo presideint Alfred Noverraz l'a âovè la tenâblya ein annonceint
que la Fîta de Tsalande de l'Amicâla se farà lo deçando 19 dâo mai
de dèceimbro à l'Auberdzo dâi z'Alpè, à Savegny.
L'è bin damâdzo qu'onna niola l'a passa per dèssu l'asseimblyâi'e
adan que lo presideint l'a annoncî la dèmechon de noutra meimbra
dâo comitâ Alice Bovet, qu'ètâi einträfe à l'Amicâla ein 1957; l'ètâi
'na patoisanta destra et tellameint dèvouâi'e po qu'on ausso adî on
erano petit-goutâ à totè Iè tenâblyè et, à tî Iè Tsalande, ye parâve Iè

\ trâblyè âo pecolon avoué dâo dé de sapalle, dâi pîvè et dâi tsandâile,
que cein no fasâi tsaud âo tieu. Bin su qu'à quatro vein et ion la

santâ l'è pe rein tant bouna et lo momeint vin de dèplyèyi. L'è dan
avoué tota noutra recougnesseince, noûtron granmaci et noûtr'ame-
tîque no faut dere adiû à l'amia Alice de Serrion.
Lo presideint l'a lo regret d'annoncî oncora 'na dèmechon : l'è
l'ami Djan Echenard, de Lozena, qu'a 'na peinna de la mètsance à

oûre cein que se dit ai tenâblyè et que, damachein cosse, ye preind
condzi; sti l'ami Djan no z'a tot parai bin fé à rire avoué se gandoise
ein vîlyo dèvesâ ormounein, et l'è à on ami adî dzoyâo etsoreseint
que no faut dere adiû.
On se redzoye de vére arrevâ Tsalande et faut mousâ que sé troverà
dâi bounè volontà po que sta Fîta sài tot parai rovillienta po tî, po
Iè malâdo que pouant pas modâ et clliâo que sant su l'âdzo que
pouant pe rein fére lo voyâdzo tant qu'à Savegny.

Dzoyâo Tsalande à tî Iè patoisan reman assebin.

F.D.

